
ЛЕТАПІС
 «Гісторыя стварэння
 і развіцця фестывалю        «Тэатральныя вечарыны»

Краснапольскі народны тэатр - наша духоўная спадчына. Створаны ў 1918 годзе ў пачатку  XX cтагоддзя, ён і зараз працягвае лепшыя традыцыі мінулых гадоў.


Складаным быў яго шлях, былі поспехі і няўдачы, былі ўзлёты творчасці і застой.


Але тэатр заўсёды імкнуўся правільна і дакладна адлюстроўваць рысы свайго часу, быў актыўным удзельнікам барацьбы за новае жыццё. Ён стаў часцінкай гісторыі Краснапольскага краю і нашай Рэспублікі, працягвае адкрывацць і сёння цудоўны свет мастацтва, прыгажосць навакольнага асяроддзя, складаныя з’явы сучаснага жыцця.
Яго многія спектаклі, асабліва “Лявоніха на арбіце”, “Папараць кветка”, “Трыбунал”, “Паўлінка”, “Парог”, “Вечар” і іншыя, вядомыя тэатральнай грамадскасці Беларусі.


Артыстаў народнага тэтра шчыра віталі гледачы гарадоў Мінска, Магілёва, Баранавіч, Крычава, Касцюковіч, Чэрыкава, Хоцімска, Клімавіч, бліжэйнага замежжа - Літвы, Курска, Бранска і дальняга замежжа - Германіі.


 За час існавання тэатра ў ім былі выхаваны цудоўныя выканаўцы, якія тут атрымалі пуцёўку ў вялікае мастацтва: Людміла Разумава, якая працуе зараз у Мінскім тэатры юнага гледача, Людміла Лаўрыновіч, якая пазней стала Заслужанай артысткай Расійскай Федырацыі. 


Каля 115 спектакляў - прэм’ер было паказана на Краснапольскай сцэне, звыш тысячы герояў розных эпох і часу прайшлі перад гледачамі. 


У яго вытокаў стаяў настаўнік Краснапольскай адзінай працоўнай палітэхнічнай школы 2 -й ступені Аляксандр Грубе, вядомы потым як народны мастак БССР, а яго памошнікамі былі браты Васіль і Андрэй Шашалевічы, якія пазней сталі вядомымі беларускімі пісьменнікамі.


Краснапольскі народны тэатр - лаўрэат прэміі Ленінскага камсамола Беларусі і Магілёўшчыны, усесаюзных аглядаў самадзейнага мастацтва. 
Народны тэатр Краснапольскага раённага Цэнтра культуры з'яўляецца найстарэйшым з дзеючых аматарскіх тэатраў Рэспублікі Беларусь. 
Вялікім гонарам тэатра з'яўляецца фестываль «Тэатральныя вечарыны», арганізаваны Заслужаным работнікам культуры БССР Валянцінам Іванавічам Ермаловічам ў 1993 годзе. Удзел у фестывалі на той час прымалі аматарскія тэатры Беларусі, Літвы, Латвіі, Расіі. 

Яго асноўнай мэтай было віншаванне і ўшанаванне артыстаў найстарэйшага тэатральнага калектыву Беларусі з юбілейнай датай - 75-ці годдзем з дня заснавання Народнага тэатра Краснапольскага раённага Цэнтра культуры. Фестываль стаў традыцыйным і захаваўся да сённяшніх дзён. На працягу 20-ці гадоў «Тэатральныя вечарыны» прадстаўлялі сабой своеасаблівы форум, месца для абмеркаванняў тэатральных праблем, спектакляў, для ўстанаўлення зносін акцёраў, рэжысёраў, аматараў тэатральнага мастацтва.

 У 2013 годзе фестываль зведаў мноства змен, атрымаў статус Міжрэгіянальнага, аб'яднаў тэатры розных напрамкаў з усіх куткоў нашай краіны. З 2013 года фестываль амаль праводзіцца штогод. 

Актыўнасць і навізна - гэта толькі павярхоўныя характарыстыкі цяперашняга Народнага тэатра. Зладжаны тандэм старажылаў калектыву і маладога пакалення дазваляе рэжысёру ствараць новыя праекты, аналагаў якіх няма ў аматарскім тэатральным асяроддзі. 

Багатая гісторыя, вопыт мінулага пакалення, патэнцыял моладзі адкрывае новыя гарызонты найстарэйшаму дзеючаму аматарскаму тэатральнаму калектыву Рэспублікі Беларусь. 
Дзякуючы папулярнасці фестывалю-свята «Тэатральныя вечарыны», гарадскі пасёлак перажывае творчы бум. І гэта нездарма. За апошнія 7 год Краснапольскі глядач змог пазнаёміцца ​​практычна з усімі формамі тэатральнага мастацтва, якія прадстаўлены ў Беларусі: тэатры агню, гульні, лялек, эксперыментальныя,  альтэрнатыўныя, форум-тэатры і іншыя . 

РЭЖЫСЁРЫ ТЭАТРА З 1918 - 2019г.
А.В. Грубе, заснавальнік тэатра, рэжысёр тэатральнага гуртка ў 18 - 20 гады .

В.А. Шашалевіч, музычны  кіраўнік, артыст і  драматург Краснапольскага тэатра 20-х гадоў. 

А.В. Шашалевіч, вядучы артыст Краснапольскага тэатра 20-х гадоў, паплечнік Грубе А.В.

І. П. Кешаў, кіраўнік тэатральным калектывам у 20 - 50 гады.

Л.В. Лабаноўскі, рэжысёр Краснапольскага тэатральнага калектыву, які вывеў яго ў «народны» 50-70 гады. 

В.И Ермаловіч, рэжысёр тэатра 70-90 гады, заснавальнік фестывалю “Тэатральныя вечарыны”, заслужаны работнік культуры Беларусі.
[image: image9.png]



А. А. Паплыка, рэжысёр народнага Краснапольскага тэатра 1995- 2001 гады. 

Г. В. Хаціменка, рыжысёр народнага Краснапольскага тэатра з 2005-2006 гады. 

А. Яфрэмаў, рэжысёр народнага Краснапольскага тэатра 2007 - 2008 гады.

П. А. Шаўлякоў, рыжысёр народнага Краснапольскага тэатра 2011 - 2014 гады. 

М.Л. Пугачоў, рыжысёр народнага Краснапольскага тэатра, 2004 – 2005 гады, з 2016 - 2019 гады.

А.П. Кузняцоў, рыжысёр народнага Краснапольскага тэатра з 2016 - 2019 гады.

А. А. Паплыка, рэжысёр народнага Краснапольскага тэатра з 2019 і па сёняшні час. 
1993 год

У 1993  годзе Краснапольскаму народнаму тэатру спаўнялася 75 год. Гэта дата адзначана была своесабліва.

Упраўленне культуры Магілёўскай вобласці, аддзел культуры Краснапольскага райвыканкама, абласны навукова-метадычны цэнтр народнай творчасці і культасветработы з 20 па 23 мая 1993 года правялі ў Краснаполлі “Тэатральныя вечарыны” з удзелам аматарскіх тэатраў Беларусі, Латвіі, Літвы, Расіі. 

Урачыстае адкрыццё вечарын адбылося на сцэне Краснапольскага раённага Дома культуры спектаклямі тэатра юнага гледача Бялыніцкага раённага цэнтра культуры “Модны шляхцюк” па п’есе К.Каганца і “Скарбы жыця” М. Гарэцкага. А на наступны дзень былі паказаны спекталі Краснапольскага народнага тэатра раённага Дома культуры. - “Таленты з глыбінь” па п’есе Я. Янкоўскага, “Збянтэжаны саўка” – А. Радзевіча.

22 мая было паказана 2 спектаклі: спектакль тэатра Ракішкіскага гарсавета (Літва) “Кола жыцця” па п’есе Р. Лагуціна, І. Карэнка, Г. Відуолсу і спектакль аматарскага тэатра “Шукальнік” Палаца культуры хімікаў (г. Даўгапілс, Латвія) “Не ўсё  кату масленіца” па п’есе А.М. Астроўскага. [5 c.109]

23 мая 1993 года раніцай быў паказаны спектакль Краснапольскага народнага тэатра “Стогны душы” па п’есе Максіма Гарэцкага, а вечарам адбылося шанаванне калектыву Краснапольскага народнага тэатра з нагоды яго 75 - годдзя. [4 c. 2]
1998 год

9-13 чэрвеня 1998 г. Краснапальчане шырока адзначылі 80 - годдзе свайго народного тэатра. Свята “Тэатральныя вечарыны” доўжылася чатыры дні. У ім прынялі ўдзел не толькі краснапальчане, але і госці з Расіі, Магілёўскай і Гомельскай абласцей. На сцэне раённага Дома культуры 10 чэрвеня 1998 года адбылася прэм’ера спекталя, па п’есе А. Вольскага “Несцерка”, які паставіў рэжысёр Краснапольскага народнага тэатра Аляксандр Паплыка. Народны тэатр Магілёўскага гарадскога Цэнтра культуры і вольнага часу паказаў спектакль “Стогны душы” па творах М. Гарэцкага, тэатр юнага гледача расійскага горада Вязьма - “Каханне - кніга залатая”, народны тэатр Асіповіцкага Цэнтра культуры “Лявоніха на арбіце”, па п’есе А. Макаёнка, народны тэатр горада Вязьма - “Не было не гроша, да вдруг алтын”, па п‘есе А. Астроўскага. Былі і іншыя мерапрыемствы, у тым ліку сустрэчы калектываў народных тэатраў  з насельніцтвам у калгасах Краснапольскага раёна “Расвет”, “Камінтэрн”, “Палужскі” і імя Калініна.


13 червеня ў раённым Доме культуры адбылося ўрачыстае закрыццё “Тэатральных вечарын”. На сцэне адбылася сустрэча рэжысёрыў і артыстаў, якія аддалі тэатру шмат гадоў свайго жыцця.  

 Тэатру 80 гадоў. Многа гэта ці мала? Як сказаў у сваім выступленні старшыня райвыканкама М. В. Гарбачоў для гісторыі - гэта адно імгненне. А калі час вымераць з працягласцю чалавечага жыцця, то тэрмін гэты звязвае пакаленні людзей. Справе тэатра, сказаў Мікалай Васільевіч, прысвяцілі значную частку свайго жыцця пакаленні краснапальчан. Народная мудрасць гаворыць: “Калі чалавек падзеліцца гонарам з іншым - яно зменшыцца ўдвая, калі ж падзеліцца шчасцем - яго стане ўдвая больш”. Як і ў  іншыя дні, тая сустрэча ў зале была радаснай ўдвайне.


 У адрас Краснапольскага народнага тэатра гучала шмат віншаванняў, цёплых слоў. Асабліва спадабалася ўсім сяброўскае жартоўнае музычнае віншаванне гасцей з расійскага горада Вязьма. [5 c.113]

У гэты дзень было шмат віншаванняў у адрас тэатра, пажаданні сустрэцца праз 5 гадоў, госці дарылі сувеніры на памяць. Самым прыемным момантам, напэўна, было ўручэнне ганаровых грамат артыстам народнага тэатра, яго былым і сённяшняму рэжысёру. Быў таксама “Прыз гледачу”, які ўручаны Н. Т. Лёгкай.

За шматгадовую плённую працу ў тэатры, высокае выканаўчае майстэрства і ў сувязі з 80-годдзем Краснапольскага народнага тэатра Ганаровымі граматамі раённага выканаўчага камітэта ўзнагароджаны Валянцін Іванавіч Ермаловіч, Людміла Уладзіміраўна Зыріна, Вера Андрэеўна Нікіфарава.

 Перад гледачамі і гасцямі выступілі калектывы мастацкай самадзейнасці раённага Цэнтра культуры і вольнага часу “Шчадрэц” і “Горскія харашухі”.


А ў заключэнне Краснапольскі народны тэатр паказаў гледачам спектакль па п’есе В. Галубка “Суд”. [5 c.114]
В рамках театральной недели, приуроченной

50-летию присвоения Краснопольскому театру статуса “народный”- 2012 год, состоялись спектакли театров:

Народный театр Краснопольского районногор Центра культуры. Спектакль “Вечар”. А.Дударев, режиссёр П.Шевляков

Народный театр Краснопольского районногор Центра культуры. Спектакль “Зорка над дахам”.

 Т.Далгова, режиссёр П.Шевляков 

Народный театр “Валентин” Могилевского городского Центра культуры. Спектакль “Комедия” 

2013 год

Міжрэгіянальны фестываль-свята аматарскіх тэатраў «Тэатральныя вечарыны-2013» 
Тэатр перажыў цяжкі  перыяд  у сваёй творчай біяграфіі: з 2004 па 2006 год, з 2009 па 2010 гады – у тэатра не было прэм’ер. Дыханне надавалі рэжысёры, якія часова прыходзілі на працу і падтрымлівалі тэатральныя традыцыі краснапальчан. І толькі ў 2011 годзе, з прыходам маладога рэжысёра Шаўлякова Паўла Андрэевіча, тэатр аднавіў сваю дзейнасць. 
Дзякуючы яго настойлівасці і зацікаўленнасці тэатральным мастацтвам ў 2013 годзе ў гонар 95-годдзя Краснапольскага народнага тэатра было вырашана ўзрадзіць “Тэатральныя вечарыны” , але ўжо не як свята, а як ІІІ Міжрэгіанальны фестываль-свята аматарскіх тэатраў “Тэатральныя вечарыны”, які адбываўся з 24 па 26 мая.  

На працягу 3-х дзён шматлікія глядачы прымалі артыстаў не толькі з Краснапольшчыны, а таксама з Бабруйска, Магілева, Клімавіч, Полацка, Бялыніч, Хотімска і Гомеля.

Першы дзень. Адкрыццё фестывалю стала, па сапраўднаму тэатральным. На ўваходзе ў Краснапольскі раённы Цэнтр культуры гасцей  сустракалі маладыя людзі ў фраках. Яны віталі і запрашалі ўсіх на свята. У фае пад жывую музыку кружылі чароўныя дамы ў вячэрніх сукенках, асобы якіх былі загадкава схаваныя пад тэатральнымі маскамі. 

Ганаровымі гасцямі «Тэатральных вечарын» сталі старшыня раённага выканаўчага камітэта І. В. Балахонаў, а таксама дэлегацыя работнікаў абласных устаноў культуры на чале з начальнікам упраўлення культуры Магілёўскага аблвыканкама заслужаным дзеячам мастацтваў Рэспублікі Беларусь А. А. Сінкаўцом. Ён, у прыватнасці, у сваім выступе падкрэсліў, што ўсе члены абласной дэлегацыі ехалі ў Краснаполле з велізарным задавальненнем — па закліку душы, загадзе сэрца і з велізарным жаданнем. Адзначыў, што вельмі мала цяпер раённых цэнтраў, дзе настолькі трапятліва ставіцца да сваіх традыцый кіраўніцтва раёна і усімі сіламі імкнецца іх вярнуць, калі яны страчаны, і аднавіць. Падкрэсліў, што праца работнікаў культуры вельмі складаная, творчая, прама скажам — тытанічная, бо вельмі шмат трэба працаваць над сабой. І сёння Краснапольскі раён — адзіны ў Магілёўскай вобласці, дзе маецца тэатр, які жыве і носіць званне народнага.


А. А. Сінкавец ад імя старшыні аблвыканкама П. М. Рудніка уручыў Т. Ф. Каваленка Прывітальны адрас краснопольчанам і артыстам краснапольскага народнага тэатра, у якім гаворылася: «...Шаноўныя ўдзельнікі Міжрэгіянальнага фестывалю-свята аматарскіх тэатраў «Тэатральныя вечарыны-2013!»


Сардэчна вітаю вас на гасціннай Краснапольскай зямлі, дзе ў гэтыя цудоўныя майскія дні праходзіць сапраўднае свята для ўсіх аматараў тэатра з удзелам творчых калектываў Беларусі. 

Адметны той факт, што сёлета фестываль-свята прымеркаваны да значнай даты -  Краснапольскаму народнаму тэатру, аднаму са старэйшых аматарскіх тэатральных калектываў у Рэспубліцы, спаўняецца 95 год.


“Тэатральныя вечарыны” былі заснаваны 20 год таму менавіта гэтым творчым калектывам і яго кіраўніком, заслужаным работнікам культуры БССР Валянцінам Ермаловічам.


“Тэатральныя вечарыны” — гэта найлепшы падарунак гледачам, а таксама цудоўная пляцоўка, на якой аматарскія тэатры могуць прадэманстраваць свае творчыя здабыткі на шырокую аўдыторыю.


Аматарскі тэатр грае важную ролю ў выхаванні высокіх эстэтычных і духоўных ідэалаў у грамадстве, дапамагае развіваць творчы патэнцыял удзельнікаў мастацкай самадзейнасці, спрыяе захаванню і прымнажэнню нацыянальных і агульначалавечых культурных каштоўнасцей.


І сёння ў гэтай зале сабраліся сапраўдныя прыхільнікі сцэны, усе, хто пажадаў раздзяліць з артыстамі ўрачыстасць падзеі.

Шчыра віншую ўсіх удзельнікаў і гасцей фестывалю з адкрыццем гэтай культурнай падзеі.


Зычу творчым калектывам яскравых выступленняў і ўдзячнай публікі, гледачам — самых лепшых і незабыўных уражанняў! Натхнення, поспехаў і шчасця ўсім вам!» [6 c.2]

А. А. Сінкавец ўручыў Прывітальны адрас калектыву народнага тэатра ад намесніка старшыні аблвыканкама В. А. Малашка, маці якога ў свой час была ўдзельніцай тэатра, а таксама перадаў на далейшы поспех артыстам народнага тэатра Краснапольскага Цэнтра культуры ў якасці талісмана тэатральную маску, якая была ў 2008 годзе галоўным прызам тэатральнага форума “Март кантакт”, з пажаданнем удалых выступленняў і прыцягнення ў тэатральнае жыццё новых удзельнікаў. 

Па завяршэнні афіцыйна-ўрачыстай часткі адкрылася заслона і пачаўся спектакль народнага тэатра Краснапольскага раённага Центра культуры «Паўлінка» па п'есе Я. Купалы, рыжысёр М.Л. Пугачоў. Спектакль быў па сапраўднаму народным і вельмі жывым. Са сцэны адчуваўся асаблівы беларускі каларыт, вядома вялікую ролю ў гэтым гуляў тэкст Я. Купалы, але і праца дэкаратара, рэжысёра, акцёраў, народныя касцюмы, жывая музыка і жывое выкананне песень, толькі ўзмацніла гэта адчуванне. Што тычыцца гледача, то ён быў вельмі жывым, ўважліва сачыў за падзеямі на сцэне і перажываў за акцёраў. Несуцішныя апладысменты ва ўсім залі - яркае пацвярджэнне таму, што фестываль годна адкрыты і павінен працягвацца. 
У гэты дзень прайшлі спектаклі ў выкананні ўзорнага лялечнага тэатра «Паўлінка» Редкорежского ДК Бабруйскага раёна спектакль «Гусенок» Н. Гурнет, ўзорнага тэатра «Рэха» г. Магілёва, спяктакль  «Хлопчык на даху або дзіравы парасон». 

    У той жа дзень на сцэнічнай пляцоўцы гарадскога сквера фестываль прадоўжыла гульнявая праграма «Дзявочыя разбрыкі» народнага тэатра гульні «Гарэзы» г. Клімавічы. Трэба было бачыць, як удзельнікі тэатра «Гарэзы» умела захапілі юных краснапальчан і прыцягнулі іх у сваё сцэнічнае дзейства. Тыя, хто прымаў непасрэдны ўдзел у розных гульнях, ператварыліся на час з гледачоў ва ўдзельнікаў тэатра гульні.

Другі фестывальны дзень адкрыў прыхільнікам Мельпамены цэлы шэраг харызматычных, складаных і шматгранных вобразаў з твораў Міхаіла Булгакава і Аляксея Дударава. [6 c.2]

На час перанесла гледачоў у Парыж перыяду Людовіка ХIV п'еса «Кабала святош» у пастаноўцы народнага тэатра «Валянцін» Магілёўскага гарадскога Цэнтра культуры. 
[image: image38.jpg]



А ўвечары на сцэне разгарнуліся ваенныя падзеі драматычнай балады «Не пакідай мяне» Краснапольскага народнага тэатра, рэжысёр П.А. Шаўлякоў. []

Убачыць і ацаніць прэм'ерную пастаноўку маладога рэжысёра народнага тэатра Паўла Шаўлякова сабраліся не толькі краснапальчане і ўдзельнікі фестывалю, але і знакамітыя госці: магістр мастацтвазнаўства, метадыст навукова-даследчага аддзела Беларускай дзяржаўнай акадэміі мастацтваў В. А. Галак, куратар тэатральнага руху «Дзверы» Е. С. Гарбачык, вядучы спецыяліст Магілёўскага абласнога метадычнага цэнтра А. А. Семчанка, акцёр УК «Магілёўскі абласны драматычны тэатр» А. А. Палішчук.  

Пастаноўкі па п'есах А. Дударава не адзін год збіралі поўныя залы. П’есы «Вечар», «Узлёт», «Радавыя», «Парог» не раз ішлі на краснапольскай сцэне. Вось і 2013 год папоўніў скарбонку спектакляў, пастаўленых па п'есах гэтага беларускага драматурга баладай «Не пакідай мяне». [2 c.4]

«Вельмі хацелася паказаць нешта новае, іншае, чым тое, што прывык бачыць глядач на спектаклях народнага тэатра, — тлумачыў выбар твора, пададзенага ў рамках фестывалю, Павел Шаўлякоў. — А п'еса Дударава — адна з самых моцных работ драматурга, цалкам адпавядала гэтым крытэрам. І хоць яна лічыцца п'есай прафесійнага тэатра, і ў народных практычна не ставіцца (так як для яе патрэбны добрае святло, абстрактныя дэкарацыі), нам усё ж удалося ўвасобіць задуманае».

Па прызнанні Паўла Шаўлякова, выканаўцы галоўных роляў выбіраліся выключна па якасцях, якімі, на яго погляд, павінны былі валодаць героі гэтай ваеннай балады. І, па словах рэжысёра, яго выбар «трапіў у мэту». Нягледзячы на тое, што практычна ўсе акцёры ні разу не выходзілі на сцэну, ім цалкам атрымалася перадаць вобразы сваіх персанажаў: пяшчотнай Ані Ладасевай (Анастасія Гракова), рамантычнай Ядвігі Гурскай (Алеся Козічыва), забіяцкай і гумарной Зіны Бацян (Святлана Аляксеенка), валявой і ўстойлівай Веранікі Крэміс (Анастасія Савіцкая), мужнага палкоўніка (Юрый Логвінаў). 

У заключэнне трэццяга дня ІІІ Міжрэгіянальнага фестывалю -свята аматарскіх тэатраў «Тэатральныя вечарыны -2013» прайшоў шэраг спектакляў. Спектакль “Не ў свае сані не сядай” па твору А. Астроўскага, [image: image43.jpg]


народнага тэатра Бялынічскага раённага Цэнтра культуры. 

Спектакль “Сабралася бедная басота” па п’есе А. Александрына, народнага тэатра “Прамень” Хотімскага раённага Цэнтра культуры.  
Спектакль «Рагнеда» па твору В. Кісялёва паказаў заслужаны аматарскі калектыў Рэспублікі Беларусь «Пілігрым» горада Полацка. Невялікая сцэна раённага Цэнтра культуры не была цеснай для шматлікай групы артыстаў, задзейнічанай у спектаклі. Кожнае іх дзеянне было адпрацавана да аўтаматызму. Не было на сцэне грувасткіх дэкарацый, якія б атаясамлялі сабой віды старажытнага Полацка, дзе нарадзілася і выхоўвалася галоўная гераіня п'есы Рагнеда, дачка князя Рагвалода. Усе дэкарацыі праецыраваліся на вялікім экране на задніку сцэны, дзе ясна вызначаліся месцы дзеянняў. Не многія сцэны суправаджаліся гутарковай прамовай, але ўсе моманты гістарычных падзей канца першага тысячагоддзя ў Полацкім і Кіеўскім княствах выразна чыталіся ў зладжанай гульні артыстаў. Спектакль прайшоў нібы на адным дыханні, кожнае дзейства якога пастаянна перарывалася доўгімі апладысментамі гледачоў. Значыць, гульня артыстаў ўразіла. 

У заключнай частцы трохдзённых мерапрыемстваў цёплыя словы віншаванняў і пажаданняў у адрас Краснапольскага народнага тэатра выказаў у сваім выступе перад глядацкай аўдыторыяй В.А. Галак — магістр мастацтвазнаўства, метадыст навукова-даследчага аддзела Беларускай дзяржаўнай акадэміі мастацтваў. 

За развіццё, захаванне і папулярызацыю тэатральнага мастацтва, вернасць традыцыям Краснапольшчыны дыпломамі ІІІ Міжрэгіянальнага фестывалю-свята аматарскіх тэатраў «Тэатральныя вечарыны-2013» былі ўзнагароджаны артысты народнага тэатра Краснапольскага Цэнтра культуры Н. В. Разгонава, В. І. Лазовік, Л. В. Зырына, М. Л. Пугачоў і Т. В. Кацягова, а таксама ўсе творчыя калектывы, якія прынялі ўдзел у святочным мерапрыемстве. Гледачы ў зале апладысментамі стоячы, доўга дзякавалі ўдзельнікаў творчых калектываў, якія [image: image47.jpg]


прынялі ўдзел у фестывалі-свяце. 
А вечарам, 26 мая, на гарадской плошчы заключная праграма «Тэатральных вечарын-2013» працягнулася канцэртна-забаўляльнай праграмай раённага Цэнтра культуры і фаер-шоу тэатра агню «Atesh» Гомельскага гарадскога Цэнтра культуры [6 c.2]

2014 год

 IV Міжрэгіянальны фестываль-свята аматарскіх тэатраў «Тэатральныя вечарыны-2014» адбыўся у Краснапольскім раёне 23 – 25 мая.

Пачаўся першы дзень з выступлення тэатра цяней “ТЕDJAS” г. Мінск на базе Краснапольскай раённай дяржаўнай гімназіі.   

На адкрыцці фестывалю ў фае раённага Центра культуры мімы дэманстравалі афішу бліжэйшых тэатральных дзён, музы чыталі вершы пра тэатр.

Краснапольскі народны тэатр на «Тэатральныя вечарыны-2014» падрыхтаваў для гледача дакументальна-гістарычную драму «Хроніка кінутай зямлі», у якой былі апісаны 10 жыццяў зусім незнаёмых людзей, лёсы якіх аб'ядноўвала адна агульная бяда - Чарнобыль. Дакументальна-гістарычная драма «Хроніка кінутай зямлі»  была прысвечана 28-й гадаўшчыне катастрофы на Чарнобыльскай АЭС і напісана па матывах С. Алексіевіча "Чарнобыльская малітва" і расказах жыхароў Краснапольскага раёна. Заснавана на рэальных падзеях. Аўтар сцэнарыя і рэжысёр - П. Шаўлякоў.  

Героі спектакля – звычайныя людзі, жыхары Краснаполля, у чые лёсы няўмольна ўмяшаўся Чарнобыль. Ліквідатар Мікалай Лазарэнка, жонкі ліквідатараў, маці і іх дзеці - усе яны сваім жыццём, сваімі лёсамі напісалі жывую хроніку кінутай зямлі. Акцёрам удалося выклікаць у гледачоў эмацыйнае суперажыванне, даць тэму для разважанняў. Але насуперак горычы і трагізму гучала тэма надзеі, якая аб'ядноўвала ўсіх герояў і іх гісторыі і праходзіла лейтматывам праз усю дакументальна-гістарычную драму. 
Гэтую надзею ярка і эмацыйна выказала адна з гераінь Насця Язікава: жыць і насуперак ўсім быць шчаслівымі, шанаваць тое, што дадзена лёсам, ствараць сем'і, гадаваць дзяцей, любіць сваю родную зямлю, зраненую Чарнобылем, і рабіць усё для яе адраджэння. Гэта асноўная думка спектакля і няўхільны закон, прадыктаваны самім жыццём.[7 c.3]

 Зроблена гэта было добра, гісторыі ў які раз чаплялі за жывое. Іншая палова спектакля была заснавана на асабістых гісторыях людзей, якія пацярпелі ад радыяцыі. Акцёры ўпершыню працавалі з жанрам дакументальнага тэатра, і ў іх атрымалася. Шчырыя гісторыі краснопольчан, у якіх бацька быў ліквідатарам, або якія сваім уласным здароўем расплачваюцца за катастрофу 1986 года, гучалі нават мацней таго, што напісала Алексіевіч.
 
Як прызнаў тэатральны крытык Аляксей Стрэльнікаў - гэта адзіны дакументальны спектакль у Беларусі: «Метад дакументальнага тэатра ні разу на Беларусі, на маю думку, не быў так да месца, як у гэтым спектаклі. Бо голасы трымалі тыя, каго чуваць радзей за ўсё. Маленькі тэатр з правінцыйнага гарадка зрабіў годную справу для тэатра ўсёй краіны. Спектакль рабіўся літаральна "ўсім горадам", і краснапольцы заслужылі права, і нельга выключаць іх пачуцці па ўсей рэспубліцы". [][1 c.5]
Дакументальна-гістарычная драма «Хроніка пакінутай зямлі» зацікавіла кіраўніцтва тэлеканала «Белсат». Пра гісторыю стварэння адзінага дакументальнага спектакля ў нашай краіне, быў зняты паўнаметражны дакументальны фільм. 

Пыршы дзень завяршыў эксперыментальны тэатр “Галава - нага” г. Мінска, які прадставіў два спектакля “Маузер” па п’ есе Хайнера Мюлера і аўтарскім спектаклем пра “Гарича”. Паказ інтэрактыўнага спектакля “Маўзер” праходзіў з сур’ёзным эмацыйным напружаннем. Адначасова гэта была прэм’ера і эксперымент як для тэатра “Галава - нага”, так і для гледачоў, якія потым  абмяркоўвалі працу больш чым ўдзельнічалі ў ей. Яны задавалі шмат пытанняў, шмат казалі і прапаноўвалі новыя рашэнні на будучыню, нягледзячы на тое, што такая форма і драматургія многім была ў навінку.[1 c. 4]

У рамках фестывалю выступілі 10 калектываў з 3 гарадоў нашай краіны Мінску, Магілёва, Гомеля. 

 А апошнія два дні “Тэатральных вечарын” краснопольчане змаглі пабачыць як класічную пастаноўку народнага тэатра «На даўгі брод» г. Мінска «Запіскі вар'ята», па п’есе М.У. Гогаля, так і эксперыментальны тэатр «Галава-нага» г. Мінск, пастаноўку тэатра-ценяў «TEDJAS» «Падарожжа дадому» Р. Сван г. Мінск і тэатра узаемадзеяння “Мумташ” “Фотофрінія”. Асаблівай любоўю карысталіся ўзорны тэатр гульні і юных вядучых «Бім-бом» г. Магілёва і ўзорны тэатр «Рэха» г. Магілёва са спектаклем «Маленькі прынц». Класічная пастаноўка Н. Дурэйка прымусіла юных Краснопольчан пагрузіцца ў глыбокі, напоўнены «недзіцячай» філасофіяй свет Антуана дэ Сэнт-Экзюперы. 

Сапраўдным падарункам для гледачоў быў перфоманс “Open Space” для дзяцей і дарослых у выкананні тэатра лялек, святла і цені «Дом сонца» г. Мінск. 


Годным завяршэннем трохдзённага тэатральнага марафону сталі выступленні тэатра танца «Отражение» і тэатра агню «Atesh»  у рамках заключнага канцэрта. Гэта было сапраўды зачаравальнае тэатральнае відовішча.


«Тэатральныя вечарыны-2014» - гэта быў не толькі фестываль-свята, які даў магчымасць Краснопольскому гледачу ўбачыць новыя, цікавыя тэатральныя [image: image59.jpg]TIATPAMTbHbBIA

пастаноўкі, але і форум, на якім у рэжысёраў, артыстаў была магчымасць пазнаёміцца бліжэй, абмяняцца вопытам. 

Сваімі ўражаннямі аб арганізацыі фестывалю падзяліліся госці і ўдзельнікі: «Хачу падзякаваць удзельнікаў фэсту, гледачоў і, вядома ж, арганізатараў. Я ведаю, колькі працы і сіл сыходзіць на каардынацыю такога праекта. Тут арганізавана ўсё на вышэйшым узроўні, гэта адчулі і гледачы, і акцёры. Я вельмі спадзяюся, што фестываль знойдзе свой працяг, і яшчэ не раз у Краснаполлі збяруцца тэатральныя госці з усёй краіны» - арганізатар тэатральнага фестывалю «Дзверы» Алена Гарбачык, г. Мінск. 

«Вельмі радасна бачыць на чале тэатра такога выдатнага, пазітыўнага, жыццесцвярджальнага рэжысёра як Павел Шаўлякоў. Наш тэатр у захапленні ад яго энергічнасці! Выказваем яму шчырую падзяку і ўсім іншым арганізатарам фестывалю за выдатна падрыхтаванае і праведзенае мерапрыемства, за цёплы прыём. Шчыра жадаем Краснапольскому народнаму тэатру сёння і надалей росквіту і залаў, перапоўненых ўдзячнымі гледачамі» - Павел Лубчанок, рэжысёр народнага тэатра «На даўгі брод», г. Мінск.


«У Краснаполлі такі выдатны народны тэатр! Тэатр са сваёй гісторыяй, са сваімі традыцыямі, тэатр, у якім робяць дзіўныя людзі, але без гледача любы, нават самы выдатны тэатр мёртвы. Прыходзьце ў тэатр! Знайдзіце ў сабе сілы вырвацца з штодзённага кругазвароту і клопатаў, вы не пашкадуеце. Тэатр не адбярэ, а прымножыць і вашыя сілы, і ваш час» - саліст Беларускага дзяржаўнага акадэмічнага музычнага тэатра Сяргей Спруць.


Такім чынам, арганізатары фестывалю-свята пастараліся максімальна задаволіць культурныя і тэатральныя запыты ўсіх слаёў насельніцтва Краснапольскага раёна. [1c.5]
2016 год

Фестываль – гэта заўсёды свята! І V Міжрэгіянальны фестываль-свята аматарскіх тэатраў «Тэатральныя вечарыны-2016» не стаў выключэннем.


Гэты тэатральны фэст не выпадкова праходзіў менавіта ў Краснапольскім раёне, таму што яго ініцыятарам і творчым натхняльнікам стаў адзін з найстарэйшых народных тэатраў Беларусі, мясцовы народны тэатр, якому споўнілася у 2016 годзе 98 гадоў. 

У гэтым годзе фестываль пачаўся не зусім звычайна – на ўваходзе ў раённы Цэнтр культуры ўсіх гасцей чакаў сюрпрыз: арганізатары паспрабавалі перанесці гледача ў далёкі 1918 год, аднавіўшы ўрывак першага спектакля народнага тэатра «Мікітаў лапаць». Ля ўваходу ў залу гасцей сустракала заступніца тэатра Мельпамена, якая знаёміла ўсіх жадаючых з гісторыяй народнага тэатра. 

З прывітальным словам на цырымоніі адкрыцця выступіў намеснік начальніка ўпраўлення культуры галоўнага ўпраўлення ідэалагічнай работы, культуры і па справах моладзі Магілёўскага аблвыканкама А. М. Ліпскі. Адкрыла фестываль намеснік старшыні Краснапольскага раённага выканаўчага камітэта А.І.Чаюкова.

Па традыцыі першым спектаклем у рамках фестывалю стала прэм'ера Краснапольскага народнага тэатра. Гэта быў аднаактовы спектакль па п'есе В. Сцяпанавай «Двое ў ліфце, не лічачы...», рэжысёр Аляксандар Кузняцоў.

У праграме V Міжрэгіянальнага фестывалю-свята аматарскіх тэатраў «Тэатральныя вечарыны-2016» былі прадстаўлены спектаклі: «Зачараваная казка» народнага тэатра Палаца культуры вобласці г. Магілёва, «Прыгоды гусенічкі: звычайныя і неверагодныя» тэатра лялек, святла і цені «Дом сонца» г. Мінска, сюжэтна-гульнявая праграма «Цар гары» ўзорнага тэатра гульні «Бім-бом» г. Магілёва,  «Спрэчка, або Казка дамавіка» народнага тэатра «Прамень» г. п. Хоцімск.

У рамках закрыцця фестывалю адбыўся шоу-канцэрт «Табе, краіна, наша творчасць і натхненне», у якім прынялі ўдзел запрошаныя госці: вулічны тэатр на хадулях «Вясёлыя волаты», гурт «9 PRO», 

танцавальны калектыў «MLC» (MOGILEV LOCKERS CREW) з г. Магілёва; тэатр агню «ATESH» з г. Гомеля і група «Крэя» з г. Крычава, а таксама творчыя калектывы г. п. Краснаполле. [8 c. 2]
2017 год 

24,25,26 лістапада ў Краснапольскім раёне прайшоў VI Міжрэгіянальны фестываль-свята  аматарскіх тэатраў «Тэатральныя вечарыны-2017» ў рамках рэалізацыі Праекта «Садзейнічанне развіццю на мясцовым узроўні ў Рэспубліцы Беларусь», які фінансаваўся Еўрапейскім Саюзам (ЕС) і рэалізаваўся Праграмай развіцця ААН (ПРААН). 

У фестывале прынялі ўдзел аматарскія тэатры з Расійскай Федэрацыі (г. Іжэўск, г. Гатчына, г. Екацярынбург), Літвы (г. Даўгапілск, г. Клайпеда, г. Вільня ), Рэспублікі Беларусь, (г. Мінск, г. Магілёў, г. Наваполацк).

У рамках фестывалю прайшлі майстар-класы рэжысёра тэатра "Птица" г. Іжэўска з Расійскай Федэрацыі  С. Шанскай і рэжысёра тэатра "Отрада" С. Васічкінай г. Клайпеда.

У першы дзень 24 лістапада гледачы змаглі пабачыць:

-  адкрыцце VI Міжрэгіянальнага фестывалю-свята аматарскіх тэатраў «Тэатральныя вечарыны-2017»; 

- спектакль “Самая любімая казка” па матывам казак Г. Х. Андэрсана “Дзюймовачка” Рускага тэатра "Зелёный фонарь" г. Вільнюса краіна Літва;

- вулічны тэатр на хадулях «Весёлые великаны»;

- прэм’еру спектакля Краснапольскага народнага тэатра па п’есе У. Саўліч, трагікамедыю “Сабака з залатым зубам” рэжысёра М.Л. Пугачова, дзе глядач пазнаёміўся з начальнікам медвыцвярэзніка, яго жонкай, што хацела стаць паўнапраўнай дамай вышэйшага свету, маці, у якой ніяк не атрымлівалася памерці;

- тэатр “Птица” г. Іжэўска Расійскай Федэрацыі прадставіў увазе гледачу спектакль "Дом, в котором…" - гэта фантазія па кнізе Марыям Петрасян, якая стала культавай для сучасных падлеткаў. Аўтар пісала яе 20 гадоў, і тэатр "Птица" ідучы за рознымі лініямі рамана, зрабіў ужо другую сцэнічную версію ў спробе перадаць таямніцу гэтай унікальнай кнігі. 

 У другі дзень 25 лістапада Краснапольскаму гледачу быў прадстаўлены шэраг  рознапланавых спектакляў. 

Лёзненскі народны тэатр «У пошуку» г. Лёзна, Віцебская вобласць прывёз спектакль «Палата бізнес-класа»  Дзеянне гэтай бліскучай камедыі адбывалася ў палаце бізнес-класа адной з бальніц, куды лёс звёў пенсіянера – вядомага ў мінулым акцёра і нячыстага на руку чыноўніка. Удзельнікамі гэтай гісторыі сталі персанальны бухгалтар, жонка і палюбоўніца чыноўніка. Абставіны кінулі іх у самыя неверагодныя і кур'ёзныя сітуацыі. Блытаніна, непаразуменні, суцэльныя падманы, нібы снежны віхор, закруцілі дзеянне і зрабілі спектакль неверагодна смешным, але скрозь увесь камізм выразна праглядвала сатыра на сучасную нашу рэчаіснасць. І глядач не проста смяяўся, ён выносіў свой прысуд героям.  


Цэнтр эксперыментальнай рэжэсуры БДАМ г. Мінск прадставіў спектакль “Москоу дримин”. 

Гатчынскі народны тэатр - студыя "За вуглом" г. Гатчына РФ прапанаваў гледачам камедыю "Просто Чехов", якая складалася з апавяданняў, сцэнак і п'ес выдатнага расійскага аўтара А. П. Чэхава.

Свае гульнёвыя праграммы представілі  тэатр гульні юных вядучых “Бім - Бом” г. Магілёва -  “Покров - Раrty” і вулічны тэатр на хадулях “Весёлые великаны” г. Могилёва - “Странствующий сундук”.

Апладысментамі сустракамі артыстаў Даўгапільскага народнага тэатра “Искатель” Латвійскага горада Даўгапілс, якія прывезлі  драму “Март”. 


Тэатр-студыя «Галерка» г. Екацярынбурга, РФ прапанаваў спектакль Роўд-муві, камедыя, драма «Гуд бай, Берлин!». Раман пра сталенне, які ў арыгінале называўся "Чык", быў напісаны Вольфгангам Херрндорфом ў 2010 годзе і выклікаў у Германіі шмат спрэчак і незадаволенасці. Сучасная краіна ўбачыла гісторыю двух падлеткаў (адзін з іх рускі эмігрант), якія скралі старэнькую “Ніву” і адправіліся на пошукі загадкавай Валахіі, [image: image74.jpg]


мяцежную хлусню. Дзяўчынка, якая знаходзілася на памыйніцы, стары, памяшаны на ўспамінах аб другой сусветнай, маці - алкагалічка - гэта толькі частка вялікага, рознага і неадназначнага свету, створанага аўтарам.

Вялікае уражанне зрабіў для гледачоў спектакль “Мова Х” эксперыментальнага тэатра “Голова нога” г. Мінска . 


Тэатр блазнавання “Лёлик” г. Магілёва, прадставіў шоу “Клоун Лёлик и его весёлый оркестр” .
 
Не менш цікавай была сустрэча гледачоў дзіцячага і сталага ўзросту   з анімацыйным тэатрам “Карамель” г. Магілёва, які прапанаваў “Арт  шоу с азотом”.


У заключны дзень 26 лістапада былі  прадэманстраваны такія спектаклі, як дзіцячы інтэрактыўны спектакль “Фиксики в стране Статика”, анімацыйнага тэатра “Карамель” г. Магілёва.

Камедыя па расказах. М. Зошчанка «Камунальная кватэра» Тэатра «Отрада» г. Клайпеда, Літва расказала гледачам пра гады мінулага стагоддзя, калі ў адной камунальнай кватэры маглі жыць некалькі сем'яў. Агульныя поспехі і праблемы суседзяў, агульная кухня, і агульныя падзеі. Чысціня адносін падкупілі гледача сваёй шчырасцю. Змяніліся пакаленні, людзі жывуць па іншых законах і маральным асновам, але апавяданні Міхаіла Зошчанкі да гэтага часу выклікаюць усмешку. 

У заключэнні выступіў з спектаклем  заслужаны аматарскі калектыў Рэспублікі Беларусь тэатр "Арт" г. Наваполацка з меладрамай "Играй свою жизнь". 
          Завяршыўся VI Міжрэгіянальны фестываль-свята аматарскіх тэатраў “Тэатральныя вечарыны 2017”  урачыстым закрыццём.
          Народны тэатр – гэта пласт нашай культуры, нашай духоўнасці, які выкрышталізоўваўся на працягу дзесяцігоддзяў і станоўча ўплываў на наша жыццё. У 2018 годзе Краснапольскі народны тэатр адзначыць сваё стагоддзе. Час пакажа, ці здолее моладзь захаваць лепшыя і цікавыя традыцыі тэатра. Падставы ёсць верыць у гэта…
2018 год

У Краснапольскім раёне 15-17 чэрвеня адбыўся VII рэгіянальны фестываль аматарскіх тэатраў "Тэатральныя вечарыны". У рамках фестывалю прынялі ўдзел 14 тэатраў з іх 4 тэатра з - за мяжы Літва (г. Рокишкис), Расія (г.Екацярынбург), Украіна (г. Чарнігаў), Расія (г. Гатчына) з 2 абласцей нашай краіны г. Магілёў, г. Мінск.

У першы дзень 15 чэрвеня гледачы змаглі ўбачыць: 
- спектакль «гаючая траўка» дзіцячага тэатральнага гуртка «Маскарад " Краснапольскага раённага цэнтра культуры;

[image: image77.jpg]UK
A
TPANbH 4,
K




- сустрэнецца В. Ткачовым, лаўрэатам Нацыянальнай літаратурнай прэміі па драматургіі, лаўрэатам прэміі Федэрацыі прафсаюзаў Беларусі, лаўрэатам прэміі ім. К. Тураўскага і расійскай прэміі ім. Бояна. Член Саюза пісьменнікаў і Саюза тэатральных дзеячаў Беларусі;

- вулічны тэатр на хадулях "вясёлыя волаты" г. Магілёў; 

- адкрыццё фестывалю стала, па сапраўднаму тэатральным у фае будынка людзей сустракалі жывыя статуі "Crace" г.Магілёва, і вулічны тэатр «вясёлыя волаты». На сцэне разгарнулася тэатральная пастаноўка па гісторыі Краснапольскага Тэатра. Віншаванні юбіляру адрасаваў старшыня раённага выканаўчага камітэта і. В. Балахонаў" Краснапольскі народны ТЭАТР-найстарэйшы аматарскі тэатр Рэспублікі Беларусь-наш гонар і здабытак, - сказана ў прывітальным адрасе, які зачытала намеснік старшыні райвыканкама А. і.Чаюкова». Свае віншаванні Краснапольскаму народнаму тэатру адрасаваў у прывітальным адрасе, які зачытала намеснік начальніка аддзела народнай творчасці, культурна-дасугавай дзейнасці і ўстаноў адукацыі ўпраўлення культуры Магілёўскага аблвыканкама і.А. Трыфанава, намеснік старшыні Магілёўскага аблвыканкама А. М. Кунцэвіч. Цёплыя, шчырыя віншаванні ў гонар юбілею выказаў артыстам Тэатра дырэктар КК " Магілёўскі абласны метадычны цэнтр народнай творчасці і культурна-асветнай працы» А. Ф. Хмялькоў. У гэты ж дзень з юбілейнай датай калектыў тэатра павіншавалі і ўручылі памятныя падарункі старшыня раённага аб'яднання прафсаюзаў Т. В. Карытка, рэжысёры Народнага тэатра Цэнтра культуры г. Ракішкіс Элігіюс Даўгнора, рэжысёр народнага тэатра студыі “За вуглом” [image: image79.jpg]ii—




(г. Гатчына Расійскай Федэрацыі) Юрый Калугін, рэжысёр тэатра "Мост - UP" (г. Мінск) Алеся Чайка, рэжысёр народнага тэатра "Валянцін" КК " Магілёўскі гарадскога Цэнтра культуры і вольнага часу» Алег Загароўскі.

- прэм'ера спектакля Краснапольскага народнага тэатра па п'есе В. Ткачова містычную трагікамедыю «Лёгок на помине» рэжысёра Аляксандра Кузняцова.

У другі дзень 16 чэрвеня Краснапольскаму гледачу быў прадстаўлены шэраг разнапланавых спектакляў.

[image: image80.jpg]



Тэатр гульні і юных вядучых "Бім-Бом" г. Магілёва прадставіў гульнявую праграму "Падарожжа па рознакаляровых ўзгорках".


Народны тэатр "Валянцін" гарадскога Цэнтра культуры г.Магілёва прадставіў камедыю «Гісторыя аднаго акна». 

Народны тэатр Цэнтра культуры г. Ракішкіс (Літва) прадставіў спектакль На сваёй роднай мове "Я тебя забыла". 
Зачыніў другі дзень тэатр-студыя "Галёрка" г. Екацярынбурга Расійскай Федэрацыі трагікамедыяй " Абудзі мяне!». Які вырабіў фурор сярод гледачоў і рэжысёраў тэатральных калектываў. 

У заключны дзень 17 чэрвеня былі прадэманстраваны такія Тэатры як ТЭАТР «23» г.Чарнігава (Украіна). З пластычнай меладрамай "Веру в тебя". Спектакль "Старая зайчыха" Гатчынскага народнага тэатр-студыя “За вуглом". 

Тэатр «Мост up» г. Мінска. Са спектаклем "Колькі каштуе каханне".


На працягу фестывалю гледачы і госці, тэатральныя калектывы пакідалі водгукі ў гасцявой кнізе рэгіянальна фестывалю аматарскіх тэатраў "Тэатральныя вечарыны".

Запамінальным стала закрыццё VII рэгіянальнага фестывалю аматарскіх тэатраў "Тэатральныя вечарыны", якое адбылося ў мінулую нядзелю на гарадской плошчы. На думку як арганізатараў, так і ўдзельнікаў, кожны, ад малога да вялікага, які прыйшоў на плошчу, акунуўся ў атмасферу свята талентаў, маладосці і прыгажосці. Настолькі відовішчнага і па-сапраўднаму феерычнага дзеяння наўрад ці можна ўзгадаць у Краснаполле.  Захапленне выклікала з'яўленне на імправізаванай сцэне кожнага чарговага ўдзельніка ўрачыстасці, незалежна ад роду дзейнасці і заняткі. А пачалося свята з ушанавання артыстаў Народнага тэатра Краснапольскага раённага цэнтра культуры, якія прадставілі розныя пакаленні аматараў тэатральнага мастацтва. І хай на сцэну ў той дзень паднялася толькі малая частка людзей, якія не [image: image85.jpg]


думаюць свайго жыцця без святла рампы, у іх асобе прысутныя віталі кожнага артыста, які на працягу стогадовай гісторыі развіцця тэатра ў Краснаполлі жыў і тварыў дзеля гледача. Каштоўныя падарункі раённага выканаўчага камітэта, якія ўручыла шэрагу артыстаў Народнага [image: image86.jpg]


тэатра намеснік старшыні райвыканкама А. і. Чаюкова, - прызнанне іх заслуг у развіцці тэатральнага мастацтва на Краснапольшчыне. А ўручаныя сувеніры з сімволікай фестывалю-нібы часцінка душы, укладзеная ў кожнае сцэнічнае слова і кожны жэст на сцэне. З шчырай цеплынёй і ўдзячнасцю прымалі ў той вечар памятныя сувеніры ад краснопольчан рэжысёры тэатраў, прыняўшы ўдзел у VII рэгіянальным фестывалі аматарскіх тэатраў «Тэатральныя вечарыны». Акунуўшыся ў атмасферу свята, надоўга кожнаму з іх запомняцца шчырасць і добразычлівасць з якімі прымалі іх краснапольскія гледачы. А словы падзякі і ўдзячнасці за творчасць і высокае выканальніцкае майстэрства, кветкі ад [image: image87.jpg]


гледачоў і бурныя апладысменты як акцёрам, так і рэжысерам стануць падставай для таго, каб прыехаць на Краснапольшчыну яшчэ раз.  Буру захаплення і авацый у маладога пакалення краснопольчан выклікала з'яўленне на сцэнічных падмостках ўдзельнікаў фестывалю фарбаў «Holo Lions» з г. Магілёва. Імпанавала прыпаднятаму настрою рытмічная музыка і ўзлятаюць ў паветра слупкі рознакаляровых фарбаў, размалявалі публіку ва ўсе колеры вясёлкі. І калі дарослыя спяшаліся адысці ў бок, дзятва з захапленнем ўспрымала такое прагулянка. Свайго гледача знайшлі ў той [image: image88.jpg]


незабыўны вечар і ўдзельнікі народнага вакальнага ансамбля "Славяне" з Бялыніцкага РЦК. Гледачам хацелася падпяваць і пляскаць у ладкі адначасова. І нават пусціцца ў скокі тут жа, прама на плошчы. Сапраўдны фурор зрабіла з'яўленне на сцэне рок-групы «Афазія» з г. Магілёва. Рытмічных кампазіцый артыстаў чакалі прыхільнікі року, якія прыйшлі на закрыццё фестывалю спецыяльна па гэтай нагоды. Аднак эпагеем усяго мерапрыемства стала вогненнае шоу, якое разгарнулася на гарадской плошчы дзякуючы рэалізацыі арт-праекта "Flash Lights" Дома культуры "Беліцкі" г.Гомеля. Справа няўдзячная апісваць на паперы тое, што лепш за ўсё ўбачыць, захапіцца і захоўваць ўспаміны пра дзень закрыцця тэатральнага фестывалю, як аб адным з лепшых святаў на Краснапольскай зямлі.
Жыццё тэатра працягваецца. І яшчэ не раз краснапальчане, усхваляваныя пасля новай прэм’еры, скажуць словамі свайго знакамітага земляка Аляксея Пысіна:

Свае, знаёмыя – у галоўных ролях,

Свае, і дыкцыя і мова.

Свае, народныя, у арэоле

Людской павагі, безумоўна.

